
Sijè: Pwoteksyon nan Pwotektè Vòltaj ki Twò Wo ak nan Milti-Plòg 
Me 2012  
  
Chak ane, gen anpil santèn dife ki pran akòz pwotektè vòltaj ki twò wo yo, milti-plòg yo, ak 
ralonj yo.  
  
Pou asire pwoteksyon toutan, epi pou ede evite yon dife pran:  

• Itilize sèlman pwotektè vòltaj ki twò wo oswa milti-plòg ki gen yon disjonktè andedan. 
Inite sa yo ap deklanche disjonktè si milti-plòg la gen twòp chaj elektrik oswa si pa gen 
ase kouran ladan pou evite li chofe. Si ou pa byen konnen si aparèy la gen yon disjonktè 
andedan, fè yon pwofesyonèl kalifye evalye li. 

• Pwotektè vòltaj ki twò wo yo, milti-plòg yo oswa ralonj yo pa ranplase enstalasyon 
pèmanan. Si ou pa gen ase priz-kouran elektrik pou satisfè bezwen ou, ou ta dwe fè yon 
elektrisyen oswa yon pwofesyonèl kalifye fè yon evalyasyon. 

• Si nenpòt kilè pwotektè vòltaj ki twò wo an oswa milti-plòg la cho lè ou manyen li, retire 
li epi ranplase li imedyatman. Yon pwofesyonèl kalifye ta dwe evalye chaj elektrik pou 
milti-plòg sa a pou asire li pa gen twòp chaj elektrik ladan. 

• Nan okenn moman, yon pwotektè vòltaj ki twò wo oswa yon milti-plòg pa ta dwe 
ekspoze nan yon anviwònman ki imid. 

• Si yon pwotektè vòltaj ki twò wo oswa yon milti-plòg pa gen yon disjonktè andedan, si li 
gen fil ki wonyen, oswa si li pa fonksyone kòrèkteman, ou ta dwe ranplase li.  
  

Ou pa ta dwe janm konekte pwotektè vòltaj ki twò wo ak milti-plòg yo nan yon lòt pwotektè 
vòltaj ki twò wo oswa nan yon lòt milti-plòg. Pratik sa a rele “koneksyon an chèn” oswa 
“gwoupaj” epitou sa kapab lakòz risk pou pwoteksyon ou. Answit, tout pwotektè vòltaj ki twò 
wo ak milti-plòg yo dwe jwenn apwobasyon Underwriters Laboratory (UL) oswa Electrical 
Testing Laboratories (ETL). Ou pa dwe janm retire etikèt UL oswa ETL nan inite a. Sou faz 
anba bwatye a, ta dwe gen non manifakti a ak non laboratwa kote yo te teste inite a.  
  
Lòt bagay pou sonje: 

• PA JANM ploge plis pase yon pwotektè vòltaj ki twò wo oswa plis pase yon milti-plòg 
nan yon priz-kouran. 

• PA JANM mete pwotektè vòltaj ki twò wo oswa milti-plòg yo nan nenpòt zòn kote inite a 
ta kouvri avèk kapèt, mèb, oswa nenpòt lòt atik k ap limite oswa anpeche sikilasyon lè a. 

• PA JANM itilize agraf, klou oswa adeziv sou yon pwotektè vòltaj ki twò wo oswa sou 
yon milti-plòg. 

• PA JANM pèse oswa vize yon pwotektè vòltaj ki twò wo oswa yon milti-plòg. 
  
Chak anplwaye gen yon responsablite pou kontwole sa ki anba la yo, epi manadjè yo ak sipèvizè 
yo ta dwe fè yon evalyasyon chak peryòd k ap gen ladan: 

• Enspeksyon vizyèl tout pwotektè vòltaj ki twò wo yo oswa milti-plòg yo regilyèman pou 
asire yo pa domaje oswa yo pa montre siy move eta. Pandan enspeksyon vizyèl la, asire 
plòg yo angaje nèt nan priz-kouran yo chak. 

• Deploge nenpòt pwotektè vòltaj ki twò wo oswa milti-plòg ki pa itilize. 
• Asire pwotektè vòltaj ki twò wo oswa milti-plòg toujou gen yon priz-kouran polarize 

avèk youn nan lam yo ki pi gwo pase lòt la oswa yon plòg twa (3) pwent ki relye nan tè. 
Pa janm itilize yon adaptè ki gen de (2) pwent pou mete kouran nan inite a. 



• Evite itilizasyon pwotektè vòltaj ki twò wo oswa milti-plòg ki gen yon ralonj ki mezire 
sis (6) pye oswa plis nan longè.  

  
Finalman, tanpri sonje ekipman medikal yo ta dwe ploge sèlman nan yon pwoteksyon sitansyon 
oswa nan yon milti-plòg ki apwouve espesyalman pou sa. Pou jwenn lòt enfòmasyon, tanpri 
kontakte Biwo Pwoteksyon ak Sekirite OPWDD nan nimewo 518-474-9897. 

